
८३
पत्र: गृह-मन्त्रीको




सदस्य इसे न केवल अपने व्यक्तिगत अधिकारोंपर एक बुजदिल तरीकेसे हाथ डालना समझेगा, बल्कि संघमें बसे ब्रिटिश नागरिको हैसियतसे अपने सम्मानपर एक कायरतापूर्ण आक्रमण मानकर उचित प्रतिकार करेगा।



[अंग्रेजीसे]

इंडियनओपिनियन,२०-५-१९११



 

७०. पत्र: गृह-मन्त्रीको[१]



 

मई २०, १९११



 

गृह-मन्त्री

प्रिटोरिया

महोदय,



 
अपने इसी महीनेकी १९ तारीखके पत्रके[२] उत्तरमें आपका उसी दिनका तार मिला। तार द्वारा जवाब दिये जानेकी मेरी प्रार्थनापर ध्यान देकर आपने जिस तत्परताके साथ बिलकुल स्पष्ट उत्तर दिया उसके लिए मैं आपका आभारी हूँ।

मुझे संघने अस्थायी समझौतेकी स्वीकृति सूचित करने और उसके साथ ही यह कहनेका अधिकार भी दिया है कि गत २२ अप्रैलको श्री लेन और मेरे बीच पत्रोंका जो आदान-प्रदान हुआ था उसके बादके पत्र-व्यवहारसे यह नहीं समझना चाहिए कि मेरे उक्त [१९ तारीखके] पत्रमें पेश किये गये प्रस्तावोंसे हम किसी प्रकार भी पीछे हटे हैं।[३]

समझौतेके अन्तर्गत जो लोग राहतके अधिकारी होंगे उनकी सूची तैयार की जा रही है और जल्द ही भेज दी जायेगी।

जो सत्याग्रही अभीतक जेलमें हैं उनके नाम नीचे दिये जा रहे हैं : सी० एफ० जे० फ्रैंक, ली-कांग, लुक नन डिक्सन, हो लोव, साम यूँ, चांग-आह -की, वो-किम, आह-वी, इस्माइल इसाक और लुई बेंजामिन । ये फोर्ट और डीपक्लूफके जेलोंमें हैं। कृपया उनके छूटनेकी तारीखें सूचित करें, ताकि उनके लिए सवारीका प्रबन्ध किया जा सके।

मैं शिक्षित सत्याग्रहियोंको दिये जानेवाले अधिकार-पत्रका[४] प्रारूप भेजनेकी धृष्टता कर रहा हूँ। आप देखेंगे कि यहाँ हर प्रार्थीने अपना प्रार्थनापत्र स्वयं भरा है। इसीके



	↑ गृह मन्त्रालयके कार्यवाहक सचिवने २६ मईके अपने उत्तरमें (एस० एन० ५५३९) कहा था कि मन्त्री महोदय “आपके पत्रमें दी गई सूची, और वो-किम तथा आह-वी के सम्बन्धमें टेलीफोनपर दुरुस्त की गई सूचनाके अनुसार, उल्लिखित एशियाक्ष्योंको तुरन्त रिहा कर देनेके उद्देश्यसे न्याय मन्त्रीको साथ लिखा-पढ़ी कर रहे हैं।" उसमें यह भी कहा गया था कि “सचमुच हम यह मानकर ही चल रहे हैं कि अपने पंजीयन प्रमाणपत्र नष्ट कर देनेवाले भारतीयोंमें से कोई भी उनकी अपेक्षित प्रतिलिपियोंके लिए प्रार्थनापत्र नहीं देगा।

	↑ और

	↑ देखिए " पत्र : गृह-मन्त्रीको", पृष्ठ ७७-७८ ।

	↑ यह उपलब्ध नहीं है।

		 इस पृष्ठ का पिछला बदलाव १४ मार्च २०२२ को १७:१६ बजे हुआ था।

अधिक जानकारी के लिए उपयोग की शर्तें देखें।

